
ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს

თავმჯდომარეს	ბატონ	ბესიკ	ტაბიძეს

ბატონო	ბესიკ,

მოგახსენებთ,	 რომ	 ამ	 დღეებში	 ლანჩხუთის	 მუნიციპალიტეტის	 საკრებულოს
განცხადებით	 მოგვმართა	 გვიმბალაურის	 ადმინისტრაციულ	 ერთეულში	 შემავალ
სოფელ	 ჯუნეწრის	 მოსახლეობამ,	 რომლებიც	 ითხოვენ,	 რომ	 მათთან	 არსებულ
სკვერს	 მიენიჭოს	 -	 საქართველოს	 ტერიტორიული	 მთლიანობისთვის	 დაღუპული,
ვახტანგ	გორგასლის	II	ხარისხის	ორდენოსანი	-	დავით	ბოლქვაძის	სახელი.

განცხადებას	 თან	 ერთვის	 ჩიბათის,	 გვიმბალაურისა	 და	 მაჩხვარეთის
ადმინისტრაციული	 ერთეულის	 მაჟორიტარი	 დეპუტატის	 გიორგი	 ჩახვაძის
სამოტივაციო	 წერილი.	 მოსახლეობის	 მომართვაზე	 ასევე	 თანდართულია	 დავით
ბოლქვაძის	 ოჯახის	 წევრების	 თანხმობა.	 ყოველივე	 აღნიშნულის	 გათვალისწინებით
კომისიის	მიერ	მომზადებულია	საკრებულოს	განკარგულების	პროექტი.

პატივისცემით,

გიორგი	ხელაძე

ლანჩხუთის	მუნიციპალიტეტის	საკრებულო-საკრებულოს	იურიდიულ	საკითხთა	და	ეთიკის	კომისია-საკრებულოს
იურიდიულ	საკითხთა	და	ეთიკის	კომისიის	თავმჯდომარე















პროექტი 

 

ლანჩხუთის მუნიციპალიტეტის საკრებულოს 

განკარგულება № 

2023 წლის აპრილი 

ქ. ლანჩხუთი  

ლანჩხუთის მუნიციპალიტეტის გვიმბალაურის ადმინისტრაციული ერთეულის სოფ.ჯუნეწერში 

არსებული სკვერისთვის საქართველოს ტერიტორიული მთლიანობისთვის დაღუპული ვახტანგ 

გორგასლის ΙΙ ხარისხის ორდენოსანი დავით ბოლქვაძის  სახელის მინიჭების მიზანშეწონილობის 

შესახებ 

საქართველოს ორგანული კანონის „ადგილობრივი თვითმმართველობის კოდექსი“ 24-ე მუხლის 

პირველი ნაწილის „ა“ პუნქტის „ა.ე“ ქვეპუნქტის, საქართველოს კანონის „გეოგრაფიული 

ობიექტების სახელდების შესახებ“ მე-10 მუხლის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“ 

საქართველოს მთავრობის 2015 წლის 1 ივნისის N239 დადგენილების შესაბამისად, 

მუხლი1. მიზანშეწონილად იქნეს მიჩნეული ლანჩხუთის მუნიციპალიტეტის გვიმბალაურის 

ადმინისტრაციულ ერთეულის სოფ.ჯუნეწერში არსებული სკვერისთვის საქართველოს 

ტერიტორიული მთლიანობისთვის დაღუპული ვახტანგ გორგასლის ΙΙ ხარისხის ორდენოსანი 

დავით ბოლქვაძის  სახელის მინიჭება. 

მუხლი 2. განკარგულება შეიძლება გასაჩივრდეს ოზურგეთის რაიონულ  სასამართლოში,  

მისამართზე, ქ. ოზურგეთი, ი. სიორიძის ქ. N14 მისი ამოქმედებიდან ერთი თვის ვადაში 

საქართველოს კანონის „საქართველოს ადმინისტრაციული  საპროცესო კოდექსი“ მე–8 თავის 22–ე 

მუხლის მე–3 ნაწილის შესაბამისად. 

მუხლი 3. განკარგულება ძალაშია ხელმოწერისთანავე. 

 

 

 

 

 საკრებულოს თავმჯდომარე:                                                                        ბესიკ ტაბიძე 


